
Arabako Campuseko Baratza ekologikoan (HaziCampusa) egindako irakaskuntza-jarduera  

Arteen eta Ikusizko Kulturaren Hezkuntza  2 39 
Gradua Irakasleak 
Lehen Hezkuntza. 2. Mailako 32.taldea  (2025/2026) Itsaso Madariaga Lopez 
Ekintzaren izenburua 
Aire zabaleko ikasgelaren bernaturalizazioa imaginatzen:  
jolastokiari bizia emateko inspirazio bila, baratzera txango artistikoa 
Helburua(k) 
 

- Egungo baratzera in situ txango artistikoa egitea. 
- Gela ireki honek eskaintzen dituen egiturak, elementuak eta aukerak behatzea (marrazkia eta 

argazkia bezalako prozesu grafikoen bidez ) eskola ondoko jolastokira eramateko. 
- Eskolako jolastokia aire zabaleko ikasgela bihurtzeko bernaturalizazioa imaginatzea. 
- Prozesu grafikoen bidez, jolastoki bizien eta espazio berdeen diseinua sustatzea eta etorkizun 

alternatiboak irudikatzea. 
- Etorkizuna modu kritikoan, sortzailean eta kolektiboan imaginatzen eta pentsatzen ikastea. 

 
Esku-hartze artistiko honen asmoa ikasleek txoko hauek, baratza zein jolastokia, beste era batera 
ikustea da. Gainera, baratza baliabide didaktiko modura erabiltzen ikastea, Lehen Hezkuntzako 
etorkizuneko irakasle modura Arte eta Ikus Kulturarako gaitasun ezberdinak jorratzeko. 
Funtsean, proposamenak irudimena ludikoki aktibatzea du helburu, dagoeneko bizirik dagoen 
hortuari so eta eskolan txoko biziak sortzeko asmoz. 

 

Metodologia eta Praktikaren garapena 
 

Baratza i(ra)kaskuntza espazio “berde” inspiratzaile gisa erabili dugu, eskolako patio “gris”-a berdeagoa 
imaginatzen laguntzeko. Bertan, pare bat saiotako estantziatan, gaur egungo baratzeko memoria  
bakarka iruditan jaso dugu, honen egoera transitiboa aurreikusiz, patioaren bernaturalizaziora 
mugitzeko orduan aukera ezberdinak baloratzeko. 
 
Baratza eratzen duten elementu ezberdinak detektatu eta erregistratzeko  bi jarduera eta tresna 
baliatu ditugu, marrazkia eta argazkia, dagoena jaso eta patio berria imaginatzerako orduan kontutan 
hartzeko.  Marraki bidez baratzeko tresna, landare, animali, egitura, txoko etab.-en bilduma txikia 
sortu da eta argazki bidez, alfabetoko letrak bilatu dira. Letra horiek patioaren bernaturalizaziora 
bidean ideiak piztu, identifikatu eta izendatzeko erabili dira.  
 
Ikasleak era aktiboan eta modu kolaboratiboan parte hartu dute, sentitu, pentsatu eta ekinez:  banaka 
zentzumenak aktibatu dira taldeari eskeintzeko irudi bildumak jasoz.  
 
Jarraian, ikasleek egindako lana jasotzen duen lagin bisual txiki bat aurkezten da hiru fasetan 
banatuta. Ikus daiteken bezala irudien konposaketak aintzat hartu dira, dokumentatzeko eta ideia 
berriak imaginatzeko medio ere badirela ulertuz. 

 
1. FASEA: BARATZAN ESTANTZIA 

Besteak beste, animalia eta intsektu txikiak erakartzen dituzten babeslekuak eta habitatak, urmaela, eta 
bestelako elementu eta estrukturak marraztu dira. 

1.irudia. Ikasleak baratzan marrazten 

2.irudia. Baratzan argazkitutako alfabetoa 

 
2. FASEA: BERNATURALIZAZIO PROZESUA IMAGINATZEN 

Diagnosi txiki baten bitartez, espazioan bertan argazkiak ateraz eta planoaren gainean marraztuz arazo 
edo aukerak identifikatu ditugu. Aniztasun-testuinguruak zirriborratu eta diseinatu dira, estetika gris eta 
ilunetik kolore biziko proposamenak gailenduz.  

 
 
 
 
   
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 

 

 
3.irudia. Aire zabaleko ikasgelaren bernaturalizazioa imaginatzen 

3. FASEA: PROIEKTUAK PARTEKATZEA 

Taldeko emaitzak giro parte-hartzailean eta inspiratzailean partekatu dira. Proiektu berritzaile eta 
jasangarriak aurkeztu dira non gaia/funtzioa/helburuak kontutan hartuaz, hutsuneak detektatu eta 
hobekuntzak proposatu diren; kulturari loturiko gaiak, landare tindagaien lorategiak kontenplatzea, 
etab.  

 
Ikasleek beraiek ikasgelan egindako saioetan landutako erronka eta proiektuek espazioen erabilera eta 
harremanei buruz hausnartzera eraman gaitu, baita patioa gizarte-eraldaketarako tresna nola bihur 
daitekeen ere. Ikaskuntza praktiko aktiboa aldarrikatu da, patio biziagoak irudikatuz eta ikasleak 
aurkeztutako proiektu ezberdinen izenburuei keinu eginez hona hemen aldarrikapen koletibo bat:  
Etorkizun aske, berdeago, biziago, kolektibo, hezitzaile, euskaldun eta inklusibo baten hazien taupadak 
bizirik mantendu ditzagun, grisetik berderako apostu amankomunean, sustraiak berrantolatu eta 
arnasguneak loratzera bidean! 

 
Gainera, patioaren bernaturalizazioa imaginatzearen aitzakiarekin, dinamika parte-hartzaile eta 
praktikoen bitartez, ikasleek jasangarritasunarekin eta Garapen Jasangarriaren Helburuekin (GJH) 
lotutako gaiak ikertu, hausnartu eta horiei buruzko irtenbideak proposatu dituzte. 
 
Etorkizunerako gizarte eta ingurumen hausnarketa osatzen duten arte garaikideko praktikak 
barnebiltzen dituen proiektu hauen erakusketa bat ondo legoke, komunitatearekin hausnarketak 
partekatzeko. 
 

 

Praktikaren plangintza 
 
Ordu terdiko bost saioko jarduera ezberdinak 
 
Baratzera 1. bisita (2026.03.18 ) 
Estantzia sentsoriala, zentzumen guztien bidez elementuak identifikatuz eta  marraztuz.  
Zer dago baratzan? Zer da arreta deitu dizuna?  
 
Baratzera 2. bisita (2026.03.25) 
Alfabetoko letrak bilatu eta argazkitu jolastokira edo aire zabaleko ikasgelara ideiak ekartzeko. 
Zer jasoko zenuke? Alfabetoko letra bakoitzarekin ideien ekaitza bat mapeatu, patiora baratza eta 
bestelako elementu edo txoko trasladatzeko intentzioarekin.  
 
Ikasgelako praktika eskolako patioan (2026.03.31) 
Gaur egungo patioan beharrak identifikatu eta aire zabaleko ikasgela patioan imaginatzen hasi. Patioa 
mapeatu eta argazkitu. 
 
Ikasgelako praktika eskolako gure ohiko irudigintza laborategian (2026.04.14) 
Aire zabaleko ikasgela irudikatzen hasi. Planoan ideiak legendekin kokatu. 
 
Ikasgelako praktika eskolako gure ohiko irudigintza laborategian (2026.04.22 lurraren eguna) 
“Aire zabaleko ikasgelaren bernaturalizazioa imaginatzen” proiektuak aurkeztu. 

